
SEDMIČNI PREGLED KRETANJA NA GLOBALNIM FINANSIJSKIM TRŽIŠTIMA
26.10.2020. - 30.10.2020.


Tabela 1: Prikaz kretanja prinosa na državne obveznice
	Prinosi
	Eurozona
	SAD
	Velika Britanija
	Japan

	 
	23.10.20
	-
	30.10.20
	 
	23.10.20
	-
	30.10.20
	 
	23.10.20
	-
	30.10.20
	 
	23.10.20
	 
	-
	30.10.20
	 

	2 godine
	-0,74
	-
	-0,79
	
	0,16
	-
	0,15
	
	-0,03
	-
	-0,03
	
	-0,12
	 
	-
	-0,12
	

	5 godina
	-0,77
	-
	-0,82
	
	0,38
	-
	0,38
	
	-0,03
	-
	-0,04
	
	-0,09
	 
	-
	-0,09
	

	10 godina
	-0,57
	-
	-0,63
	
	0,84
	-
	0,87
	
	0,28
	-
	0,26
	
	0,04
	 
	-
	0,04
	


Tabela 2: Prikaz kretanja prinosa na njemačke Bubillove
	Dospijeće
	Prinosi

	
	23.10.20
	-
	30.10.20
	 

	3 mjeseca
	-0,711
	-
	-0,717
	

	6 mjeseci 
	-0,739
	-
	-0,744
	

	1 godina
	-0,698
	-
	-0,702
	


Graf 1: Prikaz krivulja prinosa državnih obveznica

Graf prikazuje krive prinosa Njemačke (zelena), SAD (plava), Velike Britanije (crvena) i Japana (ljubičasta) za periode od 3 mjeseca do 30 godina na dane 30.10.2020. godine (pune linije) i 23.10.2020. godine (isprekidane linije). Na donjem dijelu grafa je prikazana razlika između vrijednosti odgovarajućih prinosa na navedene datume. 
EUROZONA
Tokom protekle sedmice prinosi obveznica eurozone su smanjeni cijelom dužinom krive prinosa. Prinosi njemačkih obveznica su zabilježili pad od 4 do 5 baznih poena. Povećana potražnja za sigurnijim investicijama je bila izražena zbog neizvjesnosti usljed ponovnih lockdowna koje su Njemačka i Francuska najavile već početkom sedmice, a nakon toga sve veći broj evropskih država nastavio da isto uvodi do kraja sedmice. U članku koji je objavio „The Telegraph“ navodi se da će dupli lockdowni biti praćeni duplim padom u ekonomiji s mogućim implikacijama na solventnost na jugu, te spremnosti sjevera da se žrtvuje u smislu finansiranja dodatne pomoći. 
ECB je proteklog četvrtka održala sjednicu na kojoj je u skladu s očekivanjima zadržana nepromijenjena referentna kamatna stopa (0,0%), kao i ostale glavne kamatne stope. Na pratećoj pres-konferenciji predsjednica ECB Lagarde je najavila mogućnost povećanja stimulativnih mjera na decembarskoj sjednici, te izjavila da se UV ECB dogovorilo da će „svi instrumenti biti razmatrani“. Navedeno je da ekonomija gubi na snazi brže nego što je očekivano, a nakon što je u trećem kvartalu zabilježen snažan oporavak. Ovo je, dan nakon održane sjednice, potvrđeno zvaničnim rezultatima o rekordnom rastu GDP-a u eurozoni u trećem kvartalu (12,7%). Takođe, vezano za pitanje inflacije, očekuje se da ista ostane na negativnim nivoima do početka sljedeće godine. Isto tako, naknadno objavljeni podatak za inflaciju je pokazao da je u oktobru ista bilježila negativne nivoe već treći mjesec. ECB je navela da su banke već počele s ograničavanjem korporativnih kredita u trećem kvartalu, te da se očekuje dodatno pooštravanje u posljednjem kvartalu ove godine, a što predstavlja odraz zabrinutosti zbog stagniranja ekonomskog rasta i mogućnosti vlada da održe mjere fiskalne podrške. Nakon saopštenja ECB, učesnici na tržištu novca su pomjerili očekivanja za smanjenje referentne kamatne stope za 10 baznih poena na juni 2021., dok je ranije očekivano da bi se to moglo desiti u septembru 2021. ECB je objavila da je kreditiranje domaćinstava u septembru povećano za 3,1%, dok je potražnja za korporativnim kreditima bila umjerena. Evropska komisija je u prvoj tranši finansijske podrške članicama eurozone izvršila raspodjelu ukupno 17 milijardi EUR prema Italiji (10 milijardi EUR), Španiji (6 milijardi EUR) i Portugalu (1 milijarda EUR). Nakon što sve tranše budu isplaćene, Italija će po ovom osnovu osigurati ukupno 27,4 milijarde EUR, Španija 21,3 milijarde EUR, a Portugal 11,2 milijarde EUR. 

Tabela 3: Kretanje ekonomskih indikatora za eurozonu
	  Red.
br.


	Ekonomski indikatori
	Očekivanje
	Stvarno
	Prethodni

	
	
	
	stanje
	period

	1.
	Indeks ekonomskog povjerenja – EZ                                    OKT
	89,6
	90,9
	90,9

	2.
	IFO indeks poslovonog povjerenja – Njemačka                    OKT
	93,0
	92,7
	93,2

	3.
	Stopa inflacije – EZ (prelim.)                                              OKT
	-0,3%
	-0,3%
	-0,3%


	4.
	Monetarni agregat M3 – EZ (G/G)                                         SEP
	9,6%
	10,4%
	9,5%

	5.
	GDP – EZ (K/K) prelim.                                                III kvartal
	9,6%
	12,7%
	-11,8%

	6.
	GDP – Njemačka (K/K) prelim.                                       III kvartal
	7,3%
	8,2%
	-9,7%

	7.
	GDP – Francuska (K/K) prelim.                                      III kvartal
	15,0%
	18,2%
	-13,7%

	8.
	GDP – Austrija (K/K) prelim.                                           III kvartal
	-
	11,1%
	-12,1%

	9.
	GDP – Belgija (K/K) prelim.                                            III kvartal
	-
	10,7%
	-11,8%

	10.
	GDP – Italija (K/K) prelim.                                               III kvartal
	11,1%
	16,1%
	-13,0%

	11.
	GDP – Španija (K/K) prelim.                                           III kvartal
	13,5%
	16,7%
	-17,8%

	12.
	Stopa nezaposlenosti – EZ                                                  SEP
	8,2%
	8,3%
	8,3%

	13.
	Stopa nezaposlenosti – Italija (prelim.)                                   SEP
	10,1%
	9,6%
	9,7%

	14.
	Stopa nezaposlenosti – Njemačka                                         OKT
	6,3%
	6,2%
	6,3%

	15.
	Stopa nezaposlenosti – Belgija                                               SEP
	-
	5,2%
	5,1%

	16.
	Stopa nezaposlenosti – Španija (K/K)                             III kvartal
	16,0%
	16,26%
	15,33%

	17.
	Broj nezaposlenih – Francuska (K/K) u '000                   III kvartal
	-
	3.673,4
	4.149,3

	18.
	Maloprodaja – Njemačka (G/G)                                              SEP
	6,5%
	6,5%
	3,0%

	19.
	Maloprodaja – Holandija (G/G)                                               SEP
	-
	10,2%
	6,4%

	20.
	Maloprodaja – Španija (G/G)                                                  SEP
	-3,4%
	-3,3%
	-2,9%

	21.
	Potrošnja stanovništva – Francuska (G/G)                             SEP
	2,2%
	-1,3%
	3,6%


SAD
Kao i u Evropi, broj zaraženih virusom je povećan i u SAD. Predstavnik Bijele kuće Meadows i Pelosi su se već početkom sedmice međusobno optužili za promjene uslova fiskalnog paketa, tako da je već tada postalo skoro izvjesno da ovaj dogovor neće biti postignut do predsjedničkih izbora koji se održavaju ovog utorka. Glavni savjetnik predsjednika Trumpa Kudlow je izjavio da će ovaj fiskalni paket vjerovatno morati sačekati na odobrenje nakon izbora. 
S druge strane, ekonomski podaci objavljeni za tržište SAD tokom prošle sedmice su bili uglavnom pozitivni, što se odrazilo na priličnu aprecijaciju USD, a što je uticalo na pad kursa EURUSD do petka na najniži nivo od 25. septembra. Bitno je izdvojiti rast GDP-a u trećem kvartalu koji je iznosio rekordnih 33,1% na godišnjem nivou, a što je bilo i iznad svih očekivanja. Pored ovoga, objavljeni podaci s tržišta nekretnina, kao i podaci koji prate sedmične zahtjeve broja nezaposlenih su, takođe, bili prilično optimistični. Ipak, pored svega navedenog, najvažniji događaj su ovosedmični izbori za predsjednika SAD, pa su investitori i dalje oprezni.
Tabela 4: Kretanje ekonomskih indikatora za SAD
	Red.br.
	Ekonomski indikatori
	Očekivanje
	Stvarno
	Prethodni

	
	
	
	stanje
	period

	1.
	GDP (G/G) prvi prelim. podatak                            III kvartal
	32,0%
	33,1%
	-31,4%

	2.
	Prodaje novih kuća                                                           SEP
	1,4%
	-3,5%
	3,0%

	3.
	Kuće koje čekaju na realizaciju prodaje                           SEP
	2,7%
	-2,2%
	8,8%

	4.
	Zahtjevi za hipotekarnim kreditima                             23. OKT
	-
	1,7%
	-0,6%

	5.
	Porudžbine trajanih dobara (prelim.)                                SEP
	0,5%
	1,9%
	0,4%

	6.
	Trgovinska razmjena dobara (u milijardama USD)          SEP
	-84,5
	-79,4
	-83,1

	7.
	Indeks povjerenja potrošača                                           OKT
	102,0
	100,9
	101,3

	8.
	Inicijalni zahtjevi zbog nezaposlenosti                       24. OKT
	770.000
	751.000
	791.000

	9.
	Kontinuirani zahtjevi zbog nezaposlenosti                 17. OKT       
	7.775.000
	7.756.000
	8.465.000

	10.
	PCE deflator (G/G)                                                           SEP
	1,5%
	1,4%
	1,3%

	11.
	Lične zarade                                                                     SEP
	0,4%
	0,9%
	-2,5%

	12.
	Lična potrošnja                                                                 SEP
	1,0%
	1,4%
	1,0%


USD je aprecirao u odnosu na EUR, te je kurs EURUSD zabilježio pad s nivoa od 1,1860 na nivo od 1,1647 (najniže od 25. septembra 2020. godine).
Graf 2: Kretanje kursa EURUSD tokom protekle sedmice

VELIKA BRITANIJA 
Velika Britanija i EU su nastavili s trgovinskim pregovorima, a EU pregovarač Barnier je na početku sedmice produžio posjetu Londonu do srijede, što je bio pozitivan signal. Predsjednik Vijeća Evrope je upozorio da se pregovori o Brexitu nalaze u najtežoj fazi, nakon što je ministar vanjskih poslova Irske izjavio da dogovor može biti postignut u naredne dvije sedmice. Takođe, Michel koji predsjedava samitima EU lidera u Briselu je izjavio da se dvije strane bore da prevaziđu razlike o ribarstvu te da će dogovor zavisiti od toga šta bude „na stolu“. Sredinom protekle sedmice prema nepotvrđenom izvoru objavljena je vijest da su pregovarači EU i Velike Britanije blizu finaliziranja zajedničkog dokumenta koji bi trebalo da obuhvati državnu pomoć, što je povećalo nade da bi dogovor o Brexitu mogao biti postignut početkom novembra.

Podaci koji su objavljeni u posmatranoj sedmici su pokazali da su aktivnosti na tržištu nekretnina u Britaniji zabilježile oštar oporavak nakon što je tržište ponovo otvoreno poslije lockdowna, a dodatno je ojačalo nakon što je ministar finansija Sunak privremeno suspendovao poreze na kupovine nekretnina. Ipak, slično kao i u ostatku Evrope, premijer Johnson je proteklog vikenda najavio drugi po redu lockdown u trajanju od četiri sedmice u pokušaju sprečavanja širenja virusa. On je dodao da mu je veoma žao zbog uticaja lockdowna na poslovanje, ali je dodao da će program podrške, koji podrazumijeva isplatu 80% plata, biti produžen do kraja novembra.   

Prema istraživanjima YouGoV i Centra za ekonomsko i poslovno istraživanje (CEBR) mjera potrošačkog povjerenja u Britaniji je smanjena u oktobru, prvi put u posljednjih šest mjeseci, nakon što je došlo do rasta zabrinutosti zbog novih restrikcija uvedenih usljed pandemije. Prema istraživanju London School of Economics, mladi Britanci imaju više nego duplo veću šansu da izgube posao u poređenju sa starijim radnicima, a ova studija prati rastuću podjelu na tržištu rada od kada je pandemija zavladala u martu.

Tabela 5: Kretanje ekonomskih indikatora za UK

	Red.br.
	Ekonomski indikatori
	Očekivanje
	Stvarno
	Prethodni

	
	
	
	stanje
	period

	1.
	CBI indeks maloprodaje                                                   OKT
	-1
	-23
	11

	2.
	Monetarni agregat M4 (G/G)                                            SEP
	-
	12,3%
	12,1%

	3.
	Broj odobrenih hipotekarnih zahtjeva (u '000)                  SEP          
	76,1
	91,5
	85,5

	4.
	Potrošački krediti (u milionima GBP)                                SEP
	0,7
	-0,6
	0,3

	5.
	Nationwide cijene kuća                                                     OKT
	0,4%
	0,8%
	0,9%


Tokom protekle sedmice GBP je aprecirala u odnosu na EUR, dok je deprecirala u odnosu na USD. Kurs EURGBP je zabilježio pad s nivoa od 0,90954 na nivo od 0,8996, dok je kurs GBPUSD smanjen s nivoa od 1,3039 na nivo od 1,2947. 

JAPAN
Na sjednici BoJ prošle sedmice nije bilo izmjena monetarne politike. Targetirani nivo prinosa na destogodišenje japanske obveznice zadržan je na oko 0%, a referentna kamatna stopa na nivou od -0,1%. Smanjena je prognoza GDP za 2020. godinu na -5,5% umjesto ranije prognoziranih -4,7%, ali je povećana prognoza GDP za 2021. godinu na 3,6% umjesto ranije prognoziranih 3,3%. Bitno je napomenuti da ove prognoze pretpostavljaju da se COVID-19 pandemija neće ponovo širiti velikom brzinom. Takođe su smanjili prognoze inflacije za 2021. godinu, te dodali da izgledi za aktivnosti i cijene ostaju „ekstremno nejasni“. Pažnja je i dalje na japanskoj fiskalnoj politici i očekuje se da će kabinet premijera Suga u novembru predložiti ekonomski paket, a druge vijesti navode mogućnost produženja programa subvencija putovanja unutar države iza januara usljed potrebe za kontinuiranom podrškom oslabljenom turizmu. Iako novi rok trajanja tek treba da bude određen, nagovještava se mogućnost produženja kampanje „Putujte“ do proljeća. 

Premijer Suga je dao obećanje prema kojem bi Japan do 2050. godine trebalo da postane karbonski neutralna zemlja, a prema izjavi ministra za ekonomiju i trgovinu Kajiyama, konkretni ciljevi za promociju čistijih alternativa će biti identifikovani u izvještaju koji će se objaviti do kraja ove godine. Japanski ministar finansija Taro Aso je izjavio da bi Japan trebalo da razmisli o uspostavljanju posebne ekonomske zone za globalno bankarsko poslovanje sada kada Hong Kong gubi privlačnost kao finansijski centar, a ova izjava došla je neposredno nakon slične izjave premijera Japana. 

Tabela 6: Kretanje ekonomskih indikatora za Japan
	Red.br.


	Ekonomski indikatori 
	Očekivanje
	Stvarno
	Prethodni

	
	
	
	stanje
	period

	1.
	Proizvođačke cijene uslužnog sektora (G/G)                    SEP
	1,0%
	1,3%
	1,1%

	2.
	Vodeći indeks (final.)                                                         AVG
	88,8
	88,4
	86,7

	3.
	Koincidirajući indeks (final.)                                               AVG
	79,4
	79,2
	78,3

	4.
	Maloprodaja (G/G)                                                             SEP
	-7,6%
	-8,7%
	-1,9%

	5.
	Industrijska proizvodnja (G/G) prelim.                               SEP
	-9,8%
	-9,0%
	-13,8%

	6.
	Stopa nezaposlenosti                                                        SEP
	3,1%
	3,0%
	3,0%

	7.
	Stopa inflacije – Tokijo                                                      OKT
	-0,1%
	-0,3%
	0,2%


JPY je tokom protekle sedmice aprecirao u odnosu na EUR, te je kurs EURJPY zabilježio pad s nivoa od 124,19 na nivo od 121,93. JPY je blago aprecirao u odnosu na USD, te je kurs USDJPY zabilježio pad s nivoa od 104,71 na nivo od 104,66. 
NAFTA I ZLATO
Na otvaranju njujorške berze u ponedjeljak cijena jednog barela sirove nafte je iznosila 39,85 USD (33,60 EUR). Cijena nafte je, s izuzetkom utorka, konstantno bilježila pad tokom protekle sedmice. Naftna kompanija BP je zbog nepovoljnih vremenskim uslova donijela odluku da počne s evakuacijom radnika s nekoliko naftnih platformi. Ipak, najveći uticaj na naftu imala je informacija da je Libija otvorila posljednje od četiri naftna polja koja su bila zatvorena od januara, pa je cijena već u ponedjeljak smanjena za preko 3%, a vijesti o povećanju proizvodnje nafte u ovoj zemlji uticale su na pad cijene nafte. Na kraju sedmice objavljeno je da je dnevna proizvodnja u ovoj državi dostigla 800.000 barela, a cilj je da nivo dostigne 1,3 miliona barela do početka 2021. godine. Korekcija cijene u utorak bila je ograničena vijestima o nastavku rasta broja zareženih COVID-19. Objavljena je vijest da je Kina u septembru povećala uvoz nafte iz SAD na rekordan nivo, za 76% u odnosu na prethodni mjesec, na 3,9 miliona tona. Rast uvoza nafte iz Saudijske Arabije je povećan za 48%, na 7,78 miliona tona, čime je Kina postala najveći potrošač ovog energenta iz Saudijske Arabije. BP je u trećem kvartalu, ostvario profit od 86 miliona USD (pad od 96% u odnosu na isti period prošle godine), te upozorio na mnoge izazove u budućnosti, jer je tempo oporavka potražnje i dalje neizvjesan, iako se očekuje nastavak oporavka potražnje za naftom, kao i smanjenje zaliha ovog energenta tokom 2021. godine. Naftna kompanija Exxon je, takođe, objavila da se odnos ponude i potražnje za ovim energentom oporavlja. Uprkos tome, trend pada cijene nafte je nastavljen pod uticajem vijesti o rastu zaliha ovog energenta u SAD. Cijena nafte, je prvo smanjena na ispod 38 USD po barelu, prvi put od 2. oktobra, nakon čega je nastavljen pad do ispod 36 USD. 
Na zatvaranju tržišta u petak cijena jednog barela sirove nafte je iznosila 35,79 USD (30,73 EUR), što je najniži nivo od 1. juna. Posmatrano na sedmičnom nivou, cijena nafte je smanjena za čak 10,19%.

Graf 3: Kretanje cijene nafte tokom protekle sedmice

[image: image3]
Na otvaranju londonske berze metala u ponedjeljak cijena jedne fine unce zlata je iznosila 
1.902,05 USD (1.603,75 EUR). Do polovine sedmice cijena zlata je bilježila veoma blagi rast. Početkom sedmice objavljena je vijest da su ETF-ovi na zlato zabilježili odlive drugu sedmicu zaredom, što je prvi put u ovoj godini, nakon što su pojedini investitori zatvorili pozicije prije predsjedničkih izbora u SAD. Ukupno je na ovaj način povučeno 145.533 unci.   
U srijedu je zlato zabilježilo nešto veći pad od oko 1,50% u odnosu na prethodni dan. Na pad cijene zlata tokom prošle sedmice najveći uticaj je imala aprecijacija USD. Pored toga, na cijenu ovog plemenitog metala uticala je i neizvjesnost uoči predsjedničkih izbora u SAD. Na dodatni pad cijene zlata zabilježen u četvrtak na nivo ispod 1.870 USD za jednu finu uncu, prvi put od 25. septembra, uticaj su imali snažniji USD, kao i općenito pozitivni ekonomski podaci koji su objavljeni za tržište SAD. 
World Gold Council je objavio da su centralne banke prvi put od 2010. godine postale prodavači zlata, jer su neke zemlje iskoristile visoke cijene kako bi ublažile udarac koji je izazvala pandemija. Prema ovom izvještaju u trećem kvartalu ukupne prodaje zlata su iznosile 12,1 tonu, a najveći prodavci su bili Uzbekistan i Turska, dok je Rusija zabilježila prvu kvartalnu prodaju u posljednjih 13 godina. Na kraju sedmice cijena zlata je ponovo korigovana na više zbog vijesti i zabrinutost o rastu broja zaraženih COVID-19.

Na zatvaranju tržišta u petak cijena jedne fine unce zlata je iznosila 1.878,81 USD (1.613,13 EUR). Na sedmičnom nivou cijena zlata je smanjena za 1,22%.
Graf 4: Kretanje cijene zlata tokom protekle sedmice

Pripremili: 

Služba Front Office 

Odjeljenje za bankarstvo 

___________________________________________________________________________________________________________________________________________________________________________________________ 

Odricanje od odgovornosti (Disclaimer) 
Navedeni pregled kretanja je zasnovan na eksternim izvorima i ne sadrži bilo kakve komentare, procjene i stavove CBBiH. Centralna banka ne može garantovati njihovu tačnost i ne snosi odgovornost za direktnu ili indirektnu štetu koja može nastupiti kao posljedica korištenja ili nemogućnosti korištenja informacija, materijala ili sadržaja, ili za posljedice odluka donesenih na bazi njih.

